
Nd. 746. Frumvarp til laga [199. mál]
um breyting á lögum nr. 111 27. des. 1954, um greiðslu verðlagsuppbótar á laun
opinberra starfsmanna.

(Lagt fyrir Alþingi á 74. löggjafarþingi, 1955.)

1. gr.
1. gr. laganna orðist svo:
Frá 1. júlí 1955 skal greiða verðlagsuppbót á laun opinberra starfsmanna

sem hér segir:
Á grunnlaun, sem eigi eru hærri en kr. 34560.00á ári, að meðtalinni grunnlauna-

uppbót, greiðist verðlagsuppbót samkvæmt kaupgjaldsvísitölu þeirri, sem um ræðir
i 2. gr., að viðbættum 10 stigum.

Á þann hluta grunnlauna, sem umfram er kr. 34560.00á ári, að meðtalinni
grunnlaunauppbót, skal verðlagsuppbótin nema 23 af hundraði.
Nú nær hækkun heildarlauna vegna ákvæða þessara laga ekki 5 af hundraði,

miðað við það, sem þau hefðu verið eftir ákvæðum þeim um greiðslu verðlags-
uppbótar, er voru í gildi fyrir 1. júlí 1955, og skal hlutaðeigandi starfsmanni þá
greidd launauppbót til bráðabirgða, þannig að hækkun heildarlauna hans verði
5 af hundraði.

2. gr.
Lög þessi öðlast þegar gildi.

Athugasemdir við lagafrumvarp þetta.
Jafnan mun hafa verið fylgt sömu reglum um greiðslu verðlagsuppbótar á

laun opinberra starfsmanna og þeirra aðilja, sem laun taka samkvæmt kjarasamn-
ingum. Þau lagaákvæði, sem nú gilda um þetta efni, eru i 1. gr. laga nr. 111/1954
og eru þau í samræmi við kjarasamninga þá, sem kenndir hafa verið við desember-
sættina 1952. í kjarasamningum þeim, sem gerðir voru nú fyrir skemmstu, er
þessum reglum breytt á þá lund að greiða skal á öll laun verðlagsuppbót sam-
kvæmt kaupgjaldsvísitölu, að viðbættum 10 stigum. Er með frv. þessu lagt til að í
samræmi við þessa síðastnefndu reglu verði greidd verðlagsuppbót til opinberra starfs-
manna á grunnlaun, sem ásamt grunnlaunauppbót eru eigi hærri en kr. 34560.00á ári,
en það svarar til hámarkslauna í VII. flokki launalaga. Samkvæmt núgildandi lögum
er verðlagsuppbót aðeins greidd eftir þessari reglu á grunnlaun, sem eigi eru hærri
en kr. 1830.00 á mánuði eða kr. 21960.00 á ári. að meðtalinni grunnlaunauppbót.
Hins vegar hefur eigi að svo komnu máli þótt ástæða til að afnema skerðingu á
verðlagsuppbót á þann hluta grunnlauna, sem er umfram kr. 34560.00á ári að við-
bættri grunnlaunauppbót, og verður uppbótin þar 23%. Tekur þessi skerðing til
þeirra, sem taka laun samkvæmt I.-VI. flokki launalaga. Þeir opinberir starfs-
menn, sem lægst eru launaðir, hafa eigi búið við neina eða þá mjög óverulega
skerðingu á greiðslu verðlagsuppbótar. Af því leiðir að 1. mgr. 1. gr. frv. mundi
ýmist ekki hafa nein eða þá mjög hverfandi áhrif til hækkunar á laun þeirra.
Ríkisstjórnin leggur því til að með ákvæðum 3. mgr. 1. gr. frv. sé þessum starfs-
mönnum tryggt á sérstakan hátt, að uppbót til þeirra nemi eigi minna en 5%
samtals, þar sem gera verður ráð fyrir að ný launalög taki ekki gildi fyrr en
um næstu áramót.
Eftir atvikum þykir rétt, að ákvæði þessara laga komi til framkvæmda 1. júlí.
Örðugt er að áætla nákvæmlega, hve mikil útgjöld lagabreyting þessi muni

baka rikissjóði. Eigi mun þó fjarri lagi að telja að það muni vera um 8 millj. kr.
á ári miðað við núgildandi kaupgjaldsvísitölu.


